
Ed. 342. Frumvarp til laga [139. mál]
um forfallahjálp húsmæðra.

Flm.: Rannveig Þorsteinsdóttir:

1. gr.
Bæjarstjórnum og sýslunefndum er heimilt að ákveða, að komið skuli it fót

umdæmum þeirra forfallahjálp til húsmæðra samkvæmt lögum þessum.

2. gr.
Nú gerir bæjarstjórn eða sýslunefnd samþykkt um, að í umdæmi hennar skuli

tekin upp forfallahjálp til húsmæðra, og skal þá með sérstakri reglugerð, er félags-
málaráðuneytið staðfestir, kveða nánar á um starfsemi þessa.

3. gr. .
Forfallahjálp skal veita Illismæðrum á heimilum þeirra, þegar sannað er með

beiðni læknis eða ljósmóður. að þess sé þörf um stundarsakir vegna sjúkdóms
eða sængurlegu.

4. gr.
Framkvæmd forfallahjálpar húsmæðra má fela sérstakri nefnd, sem bæjar-

stjórn eða sýslunefnd kýs, og skal að minnsta kosti ein kona, er hefur þekkingu
á heimils störfum, vera í nefndinni. Heimilt er og að fela framkvæmd forfalla-
hjálpar sjúkrasamlögum. kvenfélögum, stofnunum og einstaklingum, undir yfir-
stjórn hlutaðeigandi bæjarstjórnar eða sýslunefndar.

5. gr.
Forfallahjálp húsmæðra veitist gegn fullu endurgjaldi samkvæmt gjaldskrá,

er félagsmálaráðuneytið setur.
Heimilt er bæjarstjórn og sýslunefnd, eða öðrum aðila í umboði þeirra, að

gefa eftir hluta af greiðslu fyrir veitta forfallahjálp eða fella greiðslu alveg niður,
þegar efnalítið fólk it í hlut eða sérstakar ástæður til slíkrar ívilnunar þykja
fyrir hendi.

Nú verður ágreiningur um, hvort forfallahjálp skuli veitt eða eigi eða hvort
krefjast skuli greiðslu fyrir veitta forfallahjálp eða hver greiðsla skuli vera, og
á þá bæjarstjórn eða sýslunefnd fullnaðarúrskurðarvald um þau atriði.

6. gr.
Heimilt er sýslufélögum og bæjarfélögum, tveimur eða fleirum saman, að gera

með sér samning um sameiginlega forfallahjálp húsmæðra í umdæmum sínum.

7. gr.
Heimilt er félagsmálaráðherra að ákveða í samráði við menntamálaráðherra,

að efnt skuli til námskeiða fyrir konur, sem taka vilja að sér að gegna heimils-



störfum í forföllum húsmæðra. Slík námskeið skulu haldin í húsmæðraskólum eða
kvennaskólum. sé þess kostur, en annars þar, sem hentugt húsnæði fæst í því skyni,
enda komi samþykki félagsmálaráðherra til hverju sinni.

Ríkissjóður ber kostnaðinn af námskeiðum þessum að því leyti, sem kennslu-
gjöld nemenda hrökkva ekki til að greiða þann kostnað.

8. gr.
Með sérstakri reglugerð, sem félagsmúlaráðuneytið setur, skal setja nánari regl-

ur um skipun og starfskjör þeirra kvenna, sem taka að sér heimilisstörf í forföll-
um húsmæðra.

9. gr.
Ríkissjóður endurgreiðir allt að einum þriðja hluta af halla þeim, sem bæjar-

sjóðir og sýslusjóðir kunna að verða fyrir af starfrækslu forfallahjálpar húsmæðra,
og aldrei hærri upphæð samtals árlega en til þessa er veitt í fjárlögum, að frádregn-
um kostnaði við námskeið þau, sem í 7. gr. getur.

Þegar reikningar hvers starfsárs eru að fullu uppgerðir og endurskoðaðir, skal
senda þá félagsmálaráðuneytinu, sem úrskurðar þá og greiðir, að þeim úrskurði
gengnum, hluta ríkissjóðs af kostnaðinum.

10. gr.
Félagsmálaráðherra er heimilt að fela sérstökum ráðunaut að leiðbeina bæjar-

stjórnum og sýslunefndum við að setja á stofn forfallahjálp húsmæðra og hafa
eftirlit með starfsemi þessari, þar með talin námskeið þau, sem í 7. gr. getur.

11. gr.
Lög þessi öðlast gildi 1. janúar 1951 og koma til framkvæmda, þegar fé er

veitt í fjárlögum til forfallahjálpar húsmæðra.

Greinargerð.
Frumvarp þetta er samið af nefnd, sem til þess var skipuð af ráðherra, og fylgdu

því frá nefndinni eftirfarandi athugasemdir:
A síðasta þingi var samþykkt eftirfarandi tillaga til þingsályktunar um undir-

búning löggjafar um vinnuhjálp húsmæðra:
"Alþingi ályktar að fela ríkisstjórninni að láta undirbúa löggjöf um vinnu-

hjálp húsmæðra með svipuðu sniði og nú tíðkast annars staðar á Norðurlöndum
og leggja frumvarp um þetta efni fyrir Alþingi á árinu 1950."

Hinn 20. sept. s.L skipaði félagsmálaráðherra þau Jónas Guðmundsson skrif-
stofustjóra í félagsmálaráðuneytinu, Auði Auðuns bæjarfulltrúa og Rannveigu 1>01'-
steinsdóttur alþm. í nefnd til þess að undirbúa löggjöf samkv. ofanskráðri þings-
ályktun, og hefur nefndin samið frumvarp það til laga um forfallahjálp húsmæðra,
sem hér liggur fyrir. Nefndin hafði til hliðsjónar við samningu frumvarpsins gild-
andi lög frá Danmörku, Noregi og Svíþjóð um þetta efni, en studdist einkum við
dönsku lögin. Nefndin studdist og við reynslu þá, sem fengin er af framkvæmd
laganna í Danmörku og hún hafði getað fengið skilgóðar upplýsingar um. Hér á
landi hefur þetta mál verið rætt af kvenfélögunum og sums staðar hafa verið gerðar
tilraunir með það að hafa fastráðnar stúlkur til þessara starfa, en jafnan hefur
þessi starfsemi lagzt niður eftir skamman tíma. Í Reykjavík hefur verið haldið uppi
nokkurri starfsemi í þessa átt, og eru nú starfandi tvær stúlkur á vegum bæjarins,
sem aðstoða á heimilum, þegar húsmóðirin liggur á sæng. Reynslan bendir ótvírætt
til þess, að slíkrar aðstoðar sem hér er gert ráð fyrir sé full þörf, og söm er reynslan
í nágrannalöndunum.



í frumvarpi því, sem hér liggur fyrir, er gert ráð fyrir heimild handa bæjar-
stjórnum og sýslunefndum til þess að ákveða, að komið skuli upp í umdæmum
þeirra forfallahjálp húsmæðra.

Öllum má ljóst vera, hver vandræði steðja að heimili, þegar húsmóðirin
forfallast frá verkum sínum, þótt um skamman tíma sé, og engin hjáp er við heimilis-
störfin. Enginn er til þess að veita sj úklingnum aðhlynningu, enginn til þess að
hugsa um börnin eða sjá um matreiðstuna. Oftast mun konan reyna að vera á fótum
eins lengi og unnt er og lengur en hún þolir, og aft verður maðurinn að leggja niður
vinnu til þess að taka að sér störf húsmóðurinnar. Frumvarpi þessu er ætlað, ef að
lögum verður, að leggja grundvöllinn að félagslegri hjálp til að leysa þann vanda,
sem hér skapast við slíkar aðstæður.

Ætlazt er til, að forfallahjálp verði veitt húsmæðrurn á heimilum þeirra og að-
eins um stundarsakir vegna sjúkdóms og barnsburðar, enda skal sanna með beiðni
læknis eða ljósmóður. að slíkrar hjálpar sé þörf. Þessi afskipti læknis eða ljós-
móður eiga að vera trygging fyrir því, að aðstoðin sé nauðsynleg vegna veikinda og
heimilisástæðna.

Aðalreglan um endurgjald fyrir veitta forfallahjálp er sú, að þeir, sem hennar
njóta, greiða fyrir hana samkvæmt gjaldskrá, en heimilt skal vera að gefa eftir hluta
af greiðslum eða jafnvel fella þær alveg niður, þegar sérstakar ástæður þykja fyrir
hendi. Hvarvetna annars staðar, þar sem þessi starfsemi hefur verið tekin upp, er
gengið út frá því, að einhver endurgreiðsla eigi sér stað. í Svíþjóð og Danmörku
er t. d. farið eftir ákveðinni gjaldskrá, sem miðuð er við skattgreiðslur. Nefndin
leitaði álits ýmissa aðila, þar á meðal borgarstjóraris í Reykjavík, um þetta atriði,
og komst að þeirri niðurstöðu, að hér á landi mundi það fyrirkomulag heppilegast,
sem í frumvarpinu greinir.

Ekki þykir rétt að kveða nánar á í lögunum sjálfum um starfskjör þeirra kvenna,
sem taka að sér heimilisstörf í forföllum húsmæðra, en gert er, og réttara að það
sé gert í reglugerð. Gera verður ráð fyrir því, að bæði geti orðið um fastráðnar konur
og lausráðnar að ræða. Fastráðnu konurnar mundu þá hafa föst mánaðarlaun og
nokkuð ákveðinn vinnustundafjölda. en hinar lausráðnu fengju tímakaup og ynnu
aðeins, þegar þeirra væri þörf. í Danmörku hefur ráðningum verið hagað á þennan
hátt og gefizt vel, enda er það svo, að nokkur mismunur er á, hversu þörfin er mikil,
og virðist það fara eftir árstíðum, þannig að yfir vetrarmánuðina eru veikindi oftast
mun meiri en að sumrinu.

Þá er gert ráð fyrir, að heimilt skuli vera að efna til námskeiða fyrir þær konur,
sem taka vilja að sér að gegna heimilisstörfum í forföllum húsmæðra. Þetta atriði
er mjög mikilvægt fyrir starfsemina, bæði vegna þeirra, sem taka að sér starfið, og
hinna, sem njóta þess. Starf það, sem hér um ræðir, krefst margháttaðrar þekk-
ingar, bæði um heimilishald, hvort heldur er á efnuðu eða fátæku heimili, um með-
ferð barna og aðstoð við sjúka og aldraða, auk þess sem konur þær, er taka að sér
heimili í forföllum húsmæðra, þurfa að vera vaxnar þeirri ábyrgð, sem starfinu
fylgir. Það hefur alls staðar þótt nauðsynlegt að veita nokkurn undirbúning til
þessa starfs, og mun svo verða einnig hér.

Í 10. gr. frumvarpsins er ákveðið, að fela megi sérstökum ráðunaut að leiðbeina
hæjnrstjórnum og sýslunefndulll við að koma it fót starfserni þessari og hafa eftirlit
með henni. Það skal tekið fram, að nefndin lítur okk i ú þetta sem neitt aðalstarf, en
telur nauðsynlegt, að einhver ákveðinn og ábyrgur aðili hafi þetta með höndum.

Hvað i-ikisstyrk til starfsemi þessarar snertir, er gert ráð fyrir, að farin verði
nokkuð önnur leið hér en farin hefur verið t. d. í Danmörku og Svíþjóð. Gert er ráð
fyrir því sem aðalreglu, eins og áður segir, að þeir, sem hjálparinnar njóta, greiði
fyrir hana að fullu, og því ættu útgjöldin ekki að verða tilfinnanleg fyrir sveitar-
félög og ríki. Er því gert ráð fyrir, að af ríkisframlaginn sé fyrst greiddur kostnaður
við væntanleg námskeið samkv. 7. gr. frv., en að því, sem þá er eftir, skuli varið
til þess að greiða nokkurn hluta þess halla, sem bæjar- og sveitarsjóðir kunna að
verða fyrir af starfrækslu þessari.

Loks er svo ákveðið, að lögin komi þá fyrst til framkvæmda, er fé er veitt í
fjárlögum til forfallahjálpar húsmæðra.

Ekki þykir ástæða til að láta sérstakar skyringar fylgja einstökum greinum
frumvarspins.


